
Suke Sankambe tshi 
fhura Phura Phunguhwe

Ṋaṅwaha mvula a yo ngo na nahone 
zwimela zwo oma.

Vhalimi vha lilala ṱaḓulu vho tielela 
mvula, fhedzi mvula i si ne ngauri ho 
vha hu si na na gole na ḽithihi. Vho 
Phura Phunguhwe, vhe bulasi yavho 
ya vha i tsini na mulambo, vho vha 
vhe na zwimela zwi no tou titima, 
zwi zwidaladala. Vho vha vhe na 
mitshelo na miroho minzhi bulasini 
yavho ngauri vho vha vha tshi kona u 
bommba maḓi a tshi bva mulamboni.

Fhedzi Vho Phura Phunguhwe vho 
vha vha sa tendi u kovhela vhaṅwe 
vhathu mitshelo na miroho yavho.

Muṅwe musi we ḓuvha ḽa vha ḽi tshi 
khou fhisa vhukuma, Suke Sankambe 
tsha humbula u dodoma tsha dzhena 
bulasini ya Vho Phura Phunguhwe u ya 
u ṱoḓa zwiḽiwa. “Hee iwe! Arali wa nga 
ḽa mitshelo yanga ndi ḓo u bata nda u 
kuzha!” Ndi Vho Phura Phunguhwe vha 
tshi vhidzelela.

Suke Sankambe tsha mbo shavha 
ngeno Vho Phura Phunguhwe vha tshi 
khou tshi pandamedza. Khathihi fhedzi, 
Sankambe tsha mbo ḓi ngalangala! 

Matsina tsho vha tsho no shanduka tsha 
vha fhuri ḽihulu ḽa muṱaḓa.

“Arali hetshi Sankambe tsha tshidino 
nda nga tshi fara, ndi ḓo tshi kezhula nda 
tshi kuzha sa heḽi fhuri,” hu amba Vho 
Phura Phunguhwe vha tshi shenganya 
maṋo vha tshi posa fhasi ḽiḽa fhuri ḽe vha 
vha vho ḽi fara.

Musi ḽiḽa fhuri ḽi tshi wela fhasi, ḽa mbo ḓi 
shanduka ḽa vha Suke Sankambe, tshe 
tsha mbo ḓi shavha tshi tshi ya u ṱala 
zwiṅwe zwiḽiwa hafhu.

Vho Phura Phunguhwe vha tshi 
gidimedza vha tshi gavha nga 
mutshila. “Zwinoha ndi hone ndo u 
zhota nṋe...”

Fhedzi Sankambe tsha shanduka tsha 
vha ḽinngo ḽihulu ḽitswukutswuku.

“Nga vhanna, ḽinngo ḽa manakanaka!” 
Hu vhidzelela Vho Phura Phunguhwe. 
“Arali ndi tshi nga vhibvisa manngo 
a no ḓifha, ndi nga a rengisa nda 
pfuma,” vha ralo vha tshi elekanya. 

“Heḽi ḽinngo ndi a ḽi ḽa zwino nda kona u 
ṱavha thambo yaḽo. Ndi hone ndi tshi 
ḓo wana munngo wavhuḓi u no aṋwa 
manngo ane nda ḓo a rengisa.”

Ndi musi Vho Phura Phunguhwe vha tshi 
kha ḓi ri vha a ḽa ḽinngo musi ṋotshi i tshi 
mbo ḓi vha luma kha tshanḓa vha posa 
ḽinngo fhasi. 

“Bvela kule hangei iwe ṋotshi!”

Ḽinngo ḽa mbo ḓi shanduka ḽa vha 
Suke Sankambe hafhu, tsha shavha 
tshi tshi thamuwa na u lavhuwa. Vho 
Phura Phunguhwe vha gidimedza Suke 
Sankambe fhedzi tsha swika tsha dzhena 
ḓakani.

“U a zwifha ndi ḓo u wana iwe Suke 
Sankambe!” Hu vhidzelela phunguhwe yo 
sinyuwa.

“Ḓuvha ḽau ḽi ḓo ḓa!”

Vho Phura Phunguhwe vha vhona
Sankambe tshi tshi khou kera bvani ḽavho.
“Hee iwe! Hayo mabvani ndi a thengo 
khulu,” vha ralo vha tshi vhidzelela vha 
tshi tshi gidimela hune Sankambe tsha 
vha hone.

Sankambe tsha kuzha mabvani mavhili 
nga khathihi fhedzi!

“Hei ndi khou ḓikanda ngoho,” hu amba 
Sankambe tshi tshi muṋedza milomo. 
“Ndi zwonezwone hezwi zwa musi ḓuvha ḽi 
tshi khou fhisa!”

Sankambe tsho ri u vhona Vho Phura 
Phunguhwe vha tshi khou ḓa khatsho, 
tsha thoma u shavha.

Vho Phura Phunguhwe vha ri natsho 
Sankambe vha tshi tshi gidimedza.

“Ṋamusi u nga si ponye!” vha ralo vha 
tshi vhidzelela, fhedzi Sankambe tsha 
fhedza tsho sokou dzadzadza!

Uyo musi Sankambe tsha shanduka 
tsha vha danda ḽa khuni. Iḽi danda ḽa 
piringedza Vho Phura Phunguhwe  
vha wa.

“Mafhefho nga vhanna!” vha ralo vha 
tshi khou gobagoba.

“Suke ndi tea u mu fara!”

“Zwi ḓa hani uri phunguhwe yo 
ṱalifhaho ngaurali i fhuriwe nga 
kuvhuḓa kuṱukuṱuku ku si na na sia?” 
ndi zwe phunguhwe ya humbula zwone 
musi i tshi khou ḓifhufhura buse.

Musi vho sinyuwa ngauralo, Vho Phura 
Phunguhwe vha doba danda iḽi vha ḽi 
laṱa kule.Musi danda ḽi tshi tou wela 
fhasi, ḽa mbo ḓi shanduka ḽa vha Suke 
Sankambe hafhu we a ṱuwa nga 
dzinzambo a tshi livha mulamboni.

“U a zwifha ndi ḓo u fara zwino. U nga 
si kone u tala wa pfuka mulambo,” ndi 
Vho Phura Phunguhwe vha no humbula 
ngauralo vho sinyuwa vhukuma.

“Kha vha nthuse!” Hu vhidzelela 
Sankambe tsho tshuwa nga maanḓa.

Kaṱukuṱuku Vho Phura Phunguhwe 
vho bata Sankambe, fhedzi vha mbo 
ḓi khukhulwa nga tombo ḽitswu.

“Nga vhanna!” Vha a vhidzelela.

Vha doba ḽiḽa tombo vha ḽi 
dzwigimedza kulekule nga nungo 
dzavho dzoṱhe. Tombo ḽa ṱuwa sa 
tshiṋoni tshitswu. Ḽa pfuka mulambo 
ḽa swika ḽe ngei seli, pii!

Zwenezwi ḽi tshi tou bii, ḽiḽa tombo ḽa mbo 
ḓi shanduka ḽa vha Suke Sankambe 
hafhu, tshi tshi pfala tsho tou fa nga 
zwiseo.

“Aheehee, vho nthusa nda wela mulambo! 
Vho nthusa nda wela mulambo!” ndi 
Suke Sankambe tshi tshi khou imba na u 
tshina. Tsha fhedza tsha shavha.

Vho Phura Phunguhwe vha sokou sala 
vho ima vho ṱalela Sankambe tshi tshi 
khou phinyela.  Vho Phura Phunguhwe 
vha reṅwa nga ṱhoho vha tshi lingedza u 
humbula uri vha nga thivhela hani mbava 
tshifhingani tshi ḓaho afha tsimuni 
yavho.



19 19 



Ndi ngano dzifhio kha dzi tevhelaho dzine na dzi ḓivha?

Nga matshelo Vho Phura Phunguhwe 
vha vhamba maano. 
Vha thusa vhaṅwe vhadzulapo uri vha 
ḓithusevho. 
Vha bommba maḓi a tshi bva mulamboni 
a tshi ya masimuni avho.

Sankambe na 

tshibodetshibodetshibode

Ndi ngano dzifhio kha dzi tevhelaho dzine na dzi ḓivha?Ndi ngano dzifhio kha dzi tevhelaho dzine na dzi ḓivha?

Ndau na 

mbevha

Ngano 
Ngano ndi zwiṱori (nganea) zwi no anetshelwa zwi tshi bva kha 
murafho muṅwe zwi tshi ya kha muṅwe. Ngano dzi funza vhathu 
pfunzo dza vhutshilo khathihi na u mvumvusa ngauri dzi a takadza 
musi dzi tshi vhaliwa. Kha vhunzhi ha ngano hu na phukha dzine 
dza amba sa vhathu. Vhomakhulu kana vhomakhulukuku waṋu 
vha a ni anetshela zwiṱori zwi re na pfunzo dza vhutshilo?

MUTUKANA WE A

TAMBA NGA PHELE

NZIE NA 

LUSUNZI



ṱhoho ṱhanga gumba dzhesi gulu

Nyito dza u ita nga zwigwada

1

Lavhelesani zwifanyiso.
•  Ṱalutshedzani khonani yaṋu uri hu khou bvelela mini 

tshifanyisoni tshiṅwe na tshiṅwe.
•  Vhudzani khonani yaṋu uri ndi tshifanyiso tshifhio tshine tsha 

tea u vha tsha u thoma, tsha vhuvhili, tsha vhuraru na tsha u 
fhedza.

•  Anetshelani khonani yaṋu itshi tshiṱori hafhu ni tshi shumisa 
zwifanyiso.

Lavhelesani maipfi na zwifanyiso. Maipfi aya a pfala a tshi fana 
fhedzi e na ṱhalutshedzo dzi sa fani. Bulani uri ndi ipfi ḽifhio ḽi 
no yelana na tshifanyiso. Shumisani maipfi ayo mafhungoni. 
Ṅwalani mafhungo e na sika buguni yaṋu ya nḓowedzo.

Nyito dza u ita nga zwigwada

• Vhaanewa vhahulwane vha tshiṱori itshi ndi vhafhio?
• Ṱalutshedzani vhaanewa vhahulwane.
•  Ndi zwithu zwifhio zwo fhambanaho zwe Suke Sankambe a shanduka 

a vha zwone a tshi itela u ḓilamukisa kha Vho Phura Phunguhwe?
•  Suke Sankambe o shanduka a vha mini tsha u fhedza? Zwo mu thusa 

nga mini?
•  Vho Phura Phunguhwe vho shandula mvumbo yavho nga nḓila ifhio u 

bva tshiṱori tshi tshi thoma u swika tshi tshi fhela?
• Ho bvelela mini mathomoni a tshiṱori?
• Ho bvelela mini kha mutumbu wa tshiṱori?
• Ho bvelela mini magumoni a tshiṱori?

Lavhelesani zwifanyiso.
•  Ṱalutshedzani khonani yaṋu uri hu khou bvelela mini 

tshifanyisoni tshiṅwe na tshiṅwe.
•  Vhudzani khonani yaṋu uri ndi tshifanyiso tshifhio tshine tsha 

tea u vha tsha u thoma, tsha vhuvhili, tsha vhuraru na tsha u 
fhedza.

•  Anetshelani khonani yaṋu itshi tshiṱori hafhu ni tshi shumisa 
zwifanyiso. 4

• Vhaanewa vhahulwane vha tshiṱori itshi ndi vhafhio?

4 Ambani na khonani yaṋu nga tshiṱori itshi.

33
Tshiṱorini itshi wanani maipfi a no amba zwithihi na 
maipfi a tevhelaho:

shenga huwelela habu

pandamedza vhambadza wela

55
Ḓidzhieni hu inwi Suke Sankambe.
Ṅwalani tshiṅwalwa tsha dayari ni tshi ṱalutshedza zwe na ṱwa 
ni tshi ita bulasini ya Vho Phura Phunguhwe.

66
Ṅwalululani fhungo ḽi no bva kha tshiṱori ḽi no sumbedza uri 
Vho Phura Phunguhwe vho sinyuwa. Olani tshifanyiso 
tsha u zwi sumbedza.

77

Suke Sankambe o shanduka a vha zwithu zwo fhambanaho. 
Ndi zwifhio? Lingedzani u humbula nga tshiṅwe tshithuvho 
tshe a vha a tshi nga shanduka a vha tshone. Ṅwalani 
pharagirafu ya mafhungo a no swika a rathi ni tshi 
ṱalutshedza uri u shanduka hawe zwo vha zwi tshi ḓo mu 
lamukisa hani kha phunguhwe.

Ḓuvha ___________________   Deithi ___________________


